
Føroyskt bíbliu­
felag eftir 
altjóða leisti

Herfyri setti Jógvan 
Fríðriksson eina bíbliu­
nevnd, ið skal leggja 
lunnar undir eitt før­
oyskt bíbliufelag eftir 
altjóða leisti. 

Hetta merkir í stuttum 
eitt tvørkirkjuligt bíbliu­
felag, har allar kristnar 
kirkjur og samkomur 
hava innivist og sam­
starva, sigur hann.

Bíbliunevndin fer at 
arbeiða sjálvstøðugt og 
hevur sjálvræði at virka, 
soleiðis sum nevndin 
metir skilabest. 

- Bíblian er heimsins 
besta bók og grund­
arlagið undir læru og 
lívi teirra kristnu. Tess 
vegna fer Bíbliunevndin 
at skapa Bíbliuni virðilig 
kor. Á skránni er eisini 

yvirtøka av ognarrætt­
inum til Bíbliuna hjá 
Dahl/Viderø, upplýsir 
Jógvan Fríðriksson. . 

Nevndin er mannað 
við sjey limum: Dánial á 
Dul Jacobsen umboðar 
hvítusunnusamkom­
urnar. Ole Jacob Niel­
sen umboðar katólsku 
kirkjuna. Pauli Høj um­
boðar ta karismatisku 
rørsluna. Jenny Lyder­
sen, Øssur Kjølbro, Uni 
Næs og Bergur Debes 
Joensen umboða fólka­
kirkjuna. 

Nevndin hevur skipað 
seg við Bergi Debes 
Joensen sum formanni. 
Dánial á Dul Jacobsen 
er næstformaður.

snorri@sosialurin.fo

Nú kemur 50 
metrar hylurin 
í Gundadali
Borgarstjórin Heðin 
Mortensen hevur sett 
nevndina, ið skal standa 
fyri at fáa í lag nýggja 
50 metra svimjihøll í 
Gundadali.

Nýggja høllin kemur 
eftir øllum at døma at 
verða bygd undir liðini 
av verandi svimjihøll, 
oman og niðan, har sum 
ÍSF-húsið stendur í dag.

Tað merkir so, at ÍSF-
húsið antin skal tak­
ast niður ella flytast. 
Men hetta nevndi 
borgarstjórin longu á 
seinasta aðalfundi hjá 
ÍSF. Kommunan eigur 
lendið.

Bygginevndin fer 
til verka beinanvegin. 
Í hesi sita Jógvan Arge, 
Bogi Andreasen og El­
in Lindenskov fyri bý­
ráðið, umframt Eydnu 

Justinussen, fíggjarleið-
ara hjá kommununi, 
Harald Bjørgvin, húsa­
vørð, og Jákup Simon­
sen, leiðara á menta­
máladeildini, sum er 
formaður í nevndini.

Sum ráðgevar hjá 
nevndini eru settir Jón 
Hestoy úr Svimjisam­
bandinum og Eyðun 
Húsgarð úr Havnar 
Svimjifelag.

Tað fyrsta, nevndin 
fer at gera, er at gera 
eina byggiætlan og at 
gera eina ætlan fyri 
sjálvt økið. 

Tað liggur púra fast, 
at verandi svimjihøll á 
ongan hátt má órógvast 
av byggingini, hóast 
hallirnar seinni fáa 
felags funksjónir, sigur 
Heðin Mortensen.

Tað er performance-bólkurin 
Wunderkammer Latin 
America sum hevur boðið 
listafólkum úr londum sum 
til dømis Australia, Brasilia, 
Spania, USA, Onglandi og 
Danmark at skapa hvør sína 
performance ella installasjón 
í hvør sínum bili.

Tað er her, at Hildigunn 
Eyðfinsdóttir kemur inn í 
myndina, sum umboð fyri 
Danmark við  performance-

leikinum "Valkyrie". Hon 
hevur sjálv gjørt hann til 
Drive-In Rio.

Allir hesir leikirnir verða 
framførdir millum brúktir 
bilar og gomul bilvrak, ið 
standa sum leivdir frá einum 
50´ara "drive-in" biografi inni 
í stóru mentunarhøllini 
Armazém da Utopia í Rio de 
Janeiro. 

Í hvørjum  bili er ein in­
stallasjón ella ein perfor­

mance í gongd við einum 
ella fleiri luttakandi. Øll tey 
luttakandi listafólkini viðgera 
á hvør sín  hátt tey ymisku 
tema’ini, sum verða viðgjørd 
á RIO + 20 ráðstevnuni um 
veðurlagsbroytingar, burð­
ardygga menning og vist­
frøðiligan livihátt  sum er í 
Rio De Janeiro  samstundis 
sum Drive-In Rio. 

Umframt at vera við 
í  altjóða bólkinum Remote 

Control, hevur Hildigunn í 
nøkur ár verið partur av bólk­
inum Wunderkammer DK 
sum Luke Cooper og Samuel 
Moore hava stovnað. 

í Danmark. Í Føroyum er 
Hildigunn nokk mest kend 
fyri annan høvuðsleiklutin í 
filminum Bye Bye Blue Bird.

snorri@sosialurin.fo

 

Hildigunn spælir 
leik í Rio

Í EINUM BILI
Teir ymsu leikararnir framføra sínar egnu leikarar í millum bilum, har dentur 

verður lagdur á umhvørvisvernd, dálking og annað

Sjónleikarakvinnan Hildigunn Eyðfinnsdóttir er sloppin við í performance-
framførsluna "DRIVE-IN RIO" sum verður framførd í sambandi við ST-
stevnuna "Rio + 20" í Rio de Janeiro. Henda ráðstevnan byrjar mikudagin.

Hetta er nakað av tí, sum fer 
at sermerkja norðurlendsku 
ráðstevnuna um seyðahald 
sum byrjar í kvøld og varar 
fram til til hósdagin á Gjáar­
garði.

Tað er Búnaðarstovan 
sum skipar fyri hesi ráð­
stevnuni, sum verður nevnd 
Internorden. Hetta er ein 
felagsskapur hjá øllum norð­
anlondum, og í hesum høpi 
telja Føroyar við sum land. 
Luttakararnir eru granskarar, 
ráðgevar, lærarar innan land­

búnað, djóralæknar, fólk í 
almennu umsitingini, leið­
arar í Bóndafeløgum v.m.

Hesaferð eru 45 luttakarar, 
sum koma úr Finlandi, Svø­
ríki, Danmark, Noregi og 
Føroyum. Fyrilestrar verða 
hildnir um ymisk evnir, mest 
um granskingararbeiði og tey 
nýggjastu royndarúrslitini. 

Fyrilestrahaldarar úr Før­
oyum eru Rólvur Djurhuus, 
Gunnar Bjarnason og Hjørdis 
H. Jensen.   

Til Gjáar at tosa um seyð
Hvat kunnu føroyingar læra onnur um okkara seyðahald? 
Og hvat kunnu vit læra av royndunum hjá granskarum 
innan landbúnað úr grannalondum okkara?

GRANSKA
Seyður og seyðahald eru ovast á skránni 

á ráðstevnuni við Gjógv
Mynd: heimabeiti.fo


